
Иаков 1:1  
 
Бурханы ба Эзэн Есүс Христийн зарц Иаков би харьд тархсан 
арван хоёр овогт мэндчилж байна. 
 
ҮГИЙН УТГА НЬ…. 
 
Зарц байх, боол байх  
 
Практик хэрэгжүүлэлт 
 
“Зарц /bond-servant/” гэдэг үг нь (doulos) Грек хэл дээр зарц гэдэг утгаас илүү өргөн 
утгатай хэрэглэгддэг. Энэ нь эзнээрээ бүрэн захирагддаг боолыг хэлдэг. Хуулиар 
эзнийхээ өмнө хүлээсэн үүрэгтэй боолыг хэлнэ. Иаковын үеийн боолчлолын зах зээлийн 
олж мэдэх нь Иаков “Эзэн Есүс Христийн зарц” гэж хэлэхдээ  яг ямар утга 
илэрхийлэхийг хүссэнийг нь мэдэхэд тус болох болно.   
 

1. Зарц нь эзэний бүрэн эрх мэдэлд байсан. Иаков үүнийг хэлэхийг хүсжээ. Иаковыг 
Амьд Бурханы Хүү болох Есүс Эзэн худалдан авч, Өөрийн болгож эзэмшсэн 
байсан. Христ түүнийг сайтар ажиглаж, тэрслүү бодлыг нь,  хэрэгцээтэй бүгдийг 
нь мэддэг байсан. Тэгээд Христ түүнийг хараад хамгийн гайхамшиг үйлдсэн нь 
түүнийг хайрлаад, худалдаж авсан юм. Тэгээд Иаков Түүний эзэмшил болсон юм.  

2. Зарц нар эзнийхээ төлөө л оршин тогтнодог, амьдардаг байсан ба тэдэнд амьдрах 
өөр шалтгаан байгаагүй. Тэдэнд ямар ч эрх байдаггүй байсан. Иаковын хувьд ч 
ижил байжээ. Тэр зөвхөн Христийн төлөө л оршин тогтнодог байсан. Түүний 
ашиг сонирхол нь зөвхөн Есүсийн ашиг сонирхол байсан.   

3. Зарц нар зөвхөн эзэндээ үйлчлэхийн тулд амьдардаг байсан. Тэд ямар ч үед 
эзнийхээ хүссэний дагуу үйлддэг байсан. Иаков ч ийнхүү үйлдсэн бөгөөд тэр 
Христ Эзэнд л үйлчлэхийн тулд амьдарсан ба цаг хором бүрт, өдөр бүр Түүнд 
үйлчилсэн.  

4. Зарц нар эзнийхээ өмч байсан бөгөөд түүнд харьяалагддаг байсан. Эзнийхээ 
хүсэл, төлөвлөгөөнөөс өөр юу ч хийх ёсгүй бөгөөд өөрийн хүсэл тэмүүллээ дагаж 
болохгүй гэж хориглогдсон байв. Эзэндээ бүрэн захирагддаг, түүний хүсэлд 
бүрэн дуулгавартай байдаг хүнийг зарц гэдэг байжээ. Иаков Есүсийнх байсан. 
Үнэндээ тэр “бодол бүрийг Христийн дуулгаварт олзолдог” болгохын тулд 
мэрийсэн юм. 2 Кор 10:3-5, 2 Кор 10:5 

5. “Эзэн Есүс Христийн зарц” гэдэг үгээрээ бусдад илэрхийлэхийг хүссэн Иаковын 
хамгийн сүүлийн бөгөөд хамгийн үнэ цэнэтэй ойлголт нь тэр өөрийгөө энэ 
дэлхий дээрх хамгийн дээд болон хамгийн нэр хүндтэй мэргэжилтэй хүн шүү гэж 
хэлсэн юм. Хүн төрөлхтөний хамгийн агуу хүмүүс бүгд “Бурханы зарц” хэмээн 
дуудагддаг байсан. Энэ нь хамгийн дээд, нэр хүндтэй хэргэм зэрэг байсан юм. 
Итгэгч хүмүүсийн хувьд Есүс Христийн зарц байна гэдэг нь ичгүүртэй, айдас 
төрүүлэм зүйл огт биш. Харин энэ нь нэр төрийн хэрэг юм. Хаадын Хаан, эздийн 
Эзэн болсон Түүнд үйлчлэх нь нэр төрийн, үүрэг хариуцлагатай ажил байна.  

 
 
- Шинэ Гэрээний практик Үг Судлал 


